
Benetako gauzak maite badituzu, Goierrin landa asteburu ihesaldi bat 
aproposa da...mendi ingurune ia magiko batean murgilduko zara! Gipuzkoako 
barnealdea Euskal Herriko txoko ezezagun bat da oraindik, senderismoa eta 
gastronomia maite dutenentzat bereziki. Oso erraza da bertara iristea A1 
errepideak gurutzatzen bait du eta Donostia eta Vitoria-Gasteiz ordu erdira 
daude.

Asteburu
bat

Goierrin

Ostirala Arratsa

Eskualdearekin lehen kontaktua izateko eta goierriko giroa ikusteko, Beasain, Ordizia edo 

Segura herriak ikustea gomendatzen dizuegu. Ostirala arratsaldean poteatzeko leku onenak 

dira, jende dezente ibiltzen da eta. Goierrin denetarik edan dezakezu baina dastatu 

bertako sagardoa edo txakolina! Idiazabal gazta eta txakolinaren arteko 

ezkontza, paregabea da.

Odolkia eta poteoa Beasainen
Beasain herritar gehien duen herria da Goierrin, merkataritza 

aktibitate gehien duen herria eta horregatik dago giroa tabernatan. 

Dastatu ezazu odolkia!  Beasaingo Olano harategiak mende 

erdia darama odolkiak artisau erara egiten: “Burgos-eko 

odolkiarekin zerikusirik ez duten odolkiak dira, hauek tipula, 

porrua, kaiena, piperbeltz eta oreganoa dute” diote Olanotarrek. 

Bezero finkoak dituzte hala nola Karlos Arguiñano -Beasaindarra-,  

Martin Berasategui eta Mugaritz jatetxea. Beasaingo edozein 

tabernatan dastatzea gomendatzen dizugu esku ona bait dute dentan. 

Goierriko harategi askok odolkia hutsean ontziratua eta egosia saltzen 

dute (3 hilabete irauten ditu) etxera eraman nahi baduzu.

erdi aroko monumentu 
multzo batean

I

gartzako monumentu multzoak Beasaingo herriak Erdi Aroan bidegurutze bezala izan zuen 

garrantzia ekartzen digu gogora. Oraindik egoera onean dauden harrizko zubia, burdinola, errota 

eta XVI mendeko kruzeroa eta XII. mendean eraiki zen jauregi izugarri bat, egurrezko egitura eta 

harrizko paretak dituena. Euskal Herriko egurrezko jauregi handiena da, erdian patio irekia duen 

bakarra. Dolarea Hotela **** duzu bertan lo egiteko, monumentu multzoaren barruan dagoen 

XVI mendeko baserri bat, erabat berriturik eta 20 gela eta jatetxearekin.

Segura, bizian behin behintzat ikusi behar duzun 1000 lekuen artean. Eta ez dugu guk esaten, Juan 

Eslava Galán idazleak esaten du “1000 sitios que ver en España al menos una vez en la vida” 

gidaren idazlea.

Segura Euskadin hobeto mantendu den erdi aroko hiribildua da. Giroan sartzeko, ibili zatez kalez 

kale eta gerturatu zaitez Ardixarra Etxera, Erdi Aroko dontzeila eta baserritarren bizitza islatzen 

bait da bertan (Erdi Aroko Interpretazio Zentroa dago bertan). Gero joan zaitez herriko plaza 

nagusira bertan dago eta giroa. Gerturatu zaitez Imaz Hotelera**, erlaxatzeko era ona da eta. Gure 

iradokizuna: oilasko eta urdaiazpiko kroketak!

Lo egin

Ordiziako

berezko
 izaera

 Ordiziako azoka ezagunaren inguruan 
zerbait edan eta jateko tabernak 
daude. Martinez jatetxea adibidez... 
hizki handietan jartzeko da! 1890. 
urtetik dago irekita eta gaur egun 4. 
belaunaldia da -Xabier buru dutela- 
sasoiko sukaldaritza bat egiten 
dutena, bere ama Kontxitaren 
errezetak erabiliz eta asteazkenero 
azokan bertako ekoizleei erositako 
produktuekin. Barazki entsalada, 
entrekota Idiazabal saltsarekin edo 
Goierriko babarrunak dira bere plater 
nagusienetako batzuk.

Azoka

Moko finekoa bazara eguna gaztandegi bat bisitatzen hastea plan ederra da. Idiazabal gazta, 

gazten Vega Sicilia da! Gure herriak Jatorri Izendapenari izena ematen dio eta bertan dago 

Idiazabal Gaztaren Interpretazio eta Dastatze Zentroa.

Gaztañaditxulo baserrian artzain txakurra ikusi dezakezu lanean, arkumeei biberoia eman, ardiak 

nola jezten diren ikusi, gazta nola egiten den ikusi eta hau dastatu (gurasoek sagardoa ere dastatu 

dezakete!).

Aranburu anaiek ere beraien gaztandegia erakutsiko, Ondramuño eta bertan txakoli eta sagardo 

dastatzeak egin daitezke beraien gaztak probatuz.

Gaztandegi batean lo egin nahi baduzu Ondarre da zure lekua, beraien agroturismoan lo egin eta 

gazta nola egiten den ikusi dezakezu eta.

Familiareki bazatoz
zure umeek ederki pasako dute 
gure gaztandegietan.

Larunbata

Goierrira joan eta San Adriango tunela ez igarotzea (Carlos V enperadoreak egin zuen bezala) 

zerbait berdingabea galtzea da. Igoera 2 ordutan egiten da, erraza da eta ondo seinalizaturik 

dago. Zegamako herria eta Aizkorri-Aratz Parke Naturala hartu jomuga bezala. Ibilbide osoa 

egin dezakezu edo Aldaolako parkingean utzi dezakezu kotxea eta bertatik 20 minutu inguru ibili. 

Goizeko ibilbide honek gose puntua jarriko dizu eta horretarako leku berezi bat gomendatu nahi 

dizugu: Otzaurteko portuaren gainean (Otzaurteko Benta) txorixo, odolki edo haragi egosi 

pintxo ederrak dauzkazu. Gose bazaude, babarrunada egitea da beste aukera.

Igo zaitez
eta  bentan 

gosalduSan Adrian-era



orientazio
siesta 

ez egiteko jolasak

Geldirik egon ezin duten umeekin bazatoz, bazkalostean Anduetza Parketxeko orientazio jokoak 

egin ditzakezu. 3 ibilbide ezberdin daude zailtasunaren arabera, eta egin behar duzun bakarra 

mapa parketxean erostea da. 7-8 urteetatik aurrera umeek jolas honetaz gozatu dezakete eremu 

itxi batean eta gurasoen begirada edo laguntzarekin. Asko ibili nahi ez duten helduek ere, ibilbide 

hauek egin ditzakete.

Instagram-en nagusitu
Goierriko edertasunak atsegin dut asko gehitzera eramango zaitu. Hartu ezazu pena merezi duten 

zenbait lekuen bista, bertatik argazki ederrak egiteko. Zerain-en panoramika ederrak egingo 

dituzu atzean Aralar edo Aizkorri dituzula. Begiratokiak daude Altzagarate, Olaberria, Gabiria eta 

Gaintzako herrietan. Oso politak dira ere Ordiziako Oiangu parketa eta Beasaingo Usurbe mendia 

eta bietara kotxez igo zaitezke. 

Goierriko esentzietatiko bat Aralar Parke Naturalean dago, igandeko plan ederra.

Artzain eta pertsonai mitologikoen lurralde, Txindoki bezalako mendi ederrak daude (euskal 

zerbinoa), megalitoak, Euskadiko pagadi handienetako bat, latxa ardiak ikusi ditzakezun mendi 

larre zabalak... dena Parketxetik irisgarria -parke naturalaren harrera eta interpretazio zentroa- 

eta nahi baduzu Mongolia, Pakistan eta Nepal bezalako lurraldeetan esperientzi duen  Jose 

Ramon Aguirre (guk Marron esaten diogu) mendizalearen laguntzarekin bere bizitzaren ikuspegi 

bereziarekin:

Gaur egun Marron Parketxeko arduraduna da. Jarraitu bere iradokizunak bide sarea oso ondo 

ezagutzen du eta!

José Ramón Aguirre

 Igandea

“bizitza hau bakarra da, disfrutatu ezazu 
eta inongo ametsik baduzu, bete ezazu...”

Lareoko ibilbidea (2h)
Ibilbide eder hau Lizarrustiko Parketxean hasten da eta 6,7km luzera ditu: desnibel 

gutxiko xenda bat da, pagadi eder batetik igarotzen da, erreka, sakana eta Lareoko 

urtegian bukatzen da. Hau Aralarrek duen 260km ibilbide sarean eskaintzen duen 

aukera bat da eta hauetako 6 ibilbide Parketxetik irteten dira.

Euskal Herriko leku berezi batean gaude senderismoa egiteko: 6000 urtetik gora dituen mendi 

eremu bat, 117 espezie eta babestutako 11 habitat. Gainera Nafarroa oso gertu dago!

 Igandea

Tirolinak gosea egiteko
Lizarrustiko abentura parkea izugarria da! Parketxean bertan dago eta begiraleek 

tirolinatik salto egiten eta tibetar zubitik igarotzen lagunduko zaituzte. Gero 

hemen bertan indarrak berreskuratu ditzakezu Jaione Galarza (eskualdeko 

sukaldari onenetako bat) sukaldariak prestatutako otordu batekin. Sasoiko 

produktuekin egiten du lan: babarrunak neguan, orburu eta perretxikoak udaberrian edo 

“babarrunada bat: hemengo babarruna eta herriko harategiko odolkiarekin”.

Udaran bertako tomate entsalada, leka freskoak eta errusiar entsalada. Arkumea txilindron erara, 

masailak eta txekor saiheskia ez dira inoiz falta. Postrerako mamia dute. (Uztailetik urrira irekita 

dago, egunero astelehenean ezik).

 Igandea

Mitologiaren aitaren etxea
Sara baserria -edo Sara Etxea- Joxe Miguel de Barandiaran-en etxea izan zen. 

Barandiaran euskal kulturaren legenda bat da: apaiz eta ikerlari honek erabat aldatu 

zuen euskal prehistoriaren ezagutza eta euskal mitologia berreskuratu zuen. Sara 

Etxetik hasita, ibilbide labur batek Barandiaran museora eramango zaitu eta 

bertan euskaldunen unibertso magiko batean sartuko zara. Ezkutaturik dagoen harribitxi bat da... 

euskal baserrien nortasuna mantentzen du, ipuinetakoa balitz bezala, eta barrutik bisitatu daiteke. 

Goierritik kanpoko euskaldun askok ez dute ezagutzen eta XVI mendeko errota batean dago.

Goizetan bakarrik irekitzen da, 10etatik 14etara.

Barandiaran Museoa: Tfn. 943 18 03 35

 Igandea

Urbitarte sagardotegia -garai bateko sagardotegien antzera- bertako onenetakoa da bertako 

sagarrarekin ekoizten bait du sagardoa. Ataungo herrian dago, Aralarko Parketxera igotzen 

hasi baino pixka bat lehenago. Bertan Goierriko benetako giroa ezagutuko duzu, bertako familiak 

asteburutan bertaratzen dira eta otorduak egitera. Adi egon bat-batean sagardotegiko jabea den 

Demetrio Terradillos-ek, txotx esan eta kupeletarako bideko prozesioa hasten da eta.

Sagardotegiko menuak, bakailao tortilla, bakailao frijitua piperrekin, txuleta eta Idiazabal 

gazta intxaur eta menbriloarekin eskaintzen du. Goierrin 7 sagardotegi ditugu!

Bapo jan sagardotegian


